
21Анекс 1: Упатства и линкови




1. Извршно резиме 
Овој документ содржи рамка за барањата на системот за инспекција, а во врска со Регулативата за пренесување на отпадот (РПО), со особен осврт на планирањето на инспекциите. 
Почнувајќи со описот на сегашната ситуација за еколошка контрола на прекуграничното пренесување на отпадот (РПО) во Македонија, извештајот ги истражува можните чекори кои може да ги преземе Државниот инспекторат за животна средина (ДИЖС) за да почне да ги врши инспекциите согласно надлежностите наведени во Регулативата 1013/2006/EК. Исто така содржи и преглед на достапните студии и упатства.  Анекс 1 содржи врски до законодавните документи и до упатствата кои се разгледуваат во документот. 
2. Должности на инспекторите за животната средина, наведени во Регулативата 1013/2006/EК за прекугранично пренесување на отпадот (Регулатива за ППО)
2.1. Должности наведени во Регулативата за ППО 
Во Регулативата (EК) Бр. 1013/2006 за пренесување на отпадот, во член 50 кој зборува за спроведувањето на Регулативата во државите-членки, наведени се следните обврски на државите-членки во однос на инспекцијата:
· (Чл. 50.2,3,4,6): Воспоставување на ефективен систем за мониторинг, како и инспекции и проверки на лице место на пратките со отпад.   
· (Чл. 50.5): Државите-членки ќе соработуваат, билатерално и мултилатерално една со друга со цел да овозможат спречување и откривање на незаконските пратки. 
· (Чл. 53-55):  Ќе назначат надлежни органи, кореспонденти и цариници за влез и излез од ЕУ за пратки со отпад.  
Регулативата на ЕУ во 2014 година беше подобрена со цел да овозможи уште поефикасен систем за мониторинг на пратките со отпад во и надвор од границите на ЕУ, преку  Регулативата (ЕУ) Бр. 660/2014 од 15 мај, 2014 година.  Ревизијата имаше за цел да ги пополни недостатоците во начинот на кој надлежните органи во државите-членки на ЕУ кои се вклучени во инспекцијата, ќе обезбедат ефективна примена на РПО и ќе ги вршат инспекциите.  Државите-членки на ЕУ мора да ги применат новите промени во 2016-17 година.
Регулативата (ЕУ) Бр. 660/2014 воведува многу важни промени во РПО:
· во член 2 од РПО се додава точка 35a: Дефиниција на терминот „инспекција“ (активности преземени од органите кои се вклучени со цел да утврдат дали определена компанија, проект, посредник, дилер или пратка на отпад или поврзано обновување или отстранување на отпад ги исполнува релевантните барања дадени во оваа Регулатива ).
· во член 26 од РПО, став 4 се менува: воведува можно воведување на размена на електронски податоци за доставување на документи и информации. 
· Член 50 од РПО се дополнува со цел да се осигури дека државите-членки ќе обезбедат мерки за инспекција како и планови подготвени врз основа на проценка на ризикот (чл. 50.2a); содржи неколку дополнителни прописи и содржини за инспекторите и барања за документи како доказ (чл. 50.4).
Особено Регулативата 660/2014, со која се дополнуваат неколку поглавја на РПО, особено член 50, имплицира квалитативни промени и зајакнување на улогата на инспекцијата на животната средина. 
Некои од поважните промени предвидени за да се обезбеди поефикасен систем за мониторинг на пратките со отпад во и надвор од границите на ЕУ, а кои вреди да се споменат овде се:  
· Инспекциите на пратките со отпад ќе вклучуваат и проверка на документи, потврда на идентитетот и каде е соодветно и физички преглед на отпадот. 
· Со цел да се утврди природата на отпадот, или дека некоја супстанција не е отпад, органите вклучени во инспекцијата може да побараат лицето кое е сопственик на супстанцијата да достави документи како доказ.  Доколку не се стори тоа, ќе се смета дека е пратката е незаконска (одговорноста на докажувањето е кај сопственикот). 
· Плановите за инспекција ќе се засноваат на оценка на ризикот и ќе содржат неколку главни елементи, имено цели, приоритети, географско подрачје опфатено со планот, информации за планираните инспекции, задачи кои им се доделуваат на органите кои се вклучени во инспекцијата, аранжмани за соработка помеѓу оние органи кои се вклучени во инспекциите во државите-членки на ЕУ, како и во различни држави-членки на ЕУ и во трети земји. 
· Плановите за инспекција  ќе ги земат предвид информациите за обука на инспекторите, како и човечките, финансиските и другите ресурси кои се потребни за спроведување на планот за инспекцијата за која станува збор.  
Упатството на ЕУ (2015/C 157/01) за царински контроли на прекуграничните преноси на отпад, иако не е законски обврзувачки документ, сепак е многу важен документ за подобрување на соработката помеѓу царината и националните надлежни органи, како и непречено разменување на информации.  Видете го Анекс 1, каде ги има врските до овој и до другите документи со упатства. 
Друг важен документ за планирањето на инспекцијата во животната средина е Препораката 2001/331/EК (RMCEI), која ги содржи минималните критериуми за инспекција во животната средина и наведува дека инспекциите треба да бидат планирани однапред. 
2.2. Спроведувањето во Европската Унија и документите со Упатства
Во моментов со висок интензитет се работи на подготовка на упатства за работа при пренесување на отпадот, се одржуваат на состаноци и се спроведуваат програми за соработка.  Во сето ова вклучени се експерти од државите од ЕУ, од IMPEL, и се обезбедува буџетска и техничка поддршка. 
IMPEL оформи „Експертски тим за отпад и прекугранично пренесување”, фокусиран на практичното спроведување и извршување на меѓународните и европските правила за пренесување на отпадот.  Групата спроведува заеднички проекти за извршување на законите, активности за подигање на свеста и градење на капацитети, соработка меѓу институции и прекугранична соработка и оперативни активности за извршување на законите.   Во ова тело членуваат претставници од органите надлежни за животната средина, но исто и претставници од царината и полицијата и други органи кои имаат улога во контролата на прекуграничното пренесување на отпадот. 
Меѓу другото, IMPEL ги објави и овие Упатства кои се однесуваат на прекуграничното пренесување на отпадот:  „Контрола на отпадот“, „Прирачник за анализа на локации со отпад“ и „Упатство чекор по чекор за инспекција на пратки со отпад“. 
IMPEL работи на проектот „Активности за контрола на прекугранично пренесување на отпадот III”   како и на спроведување на активности за инспекција на патиштата, пристаништата и компаниите, на размена на инспектори, споделување на информации преку интернет, студии на случај, обуки преку интернет, средби за споделување на најдобри практики и истражувања преку интернет. Целите на овој проект се:
· Да се работи со цел да се постигне адекватно ниво на инспекција во сите држави-членки и да се постигне конзистентно ниво на спроведување на законот на сите точки на излез од ЕУ. 
· Промовирање на инспекциите на лице место, на места на утовар и пристап на инспекцијата од почеток до крај со цел незаконскиот пренесување да се сведе на минимум. 
· Да се провери дестинацијата на отпадот и третманот кој тој ќе го добие надвор или во Европа. 
· Да се овозможи спроведување на лесно достапен европски проект за извршување и контрола на законите во сите држави-членки, и да се поттикнат да соработуваат. 
· Да се откриваат незаконските пренесувања и да се спречат идните пратки преку ефективна комуникација и давање упатства. 
· Да се овозможат процедури за враќање на отпадот, откако е откриено незаконско пренесување. 
· Да се одржува и да се подобри мрежата на инспектори кои работат на терен, методите за инспекција, размената на информации и знаење. 
· Да се покаже дека државите-членки сериозно го сфаќаат спроведувањето на РПО. 
Во моментов се спроведува проектот на IMPEL-TFS „Планирање на инспекции на пратки со отпад“ и учесниците во претходните проекти изразија потреба да се изработи стандарден формат/образец или барем упатство за подготвување на планот за инспекција, согласно барањата на РПО со што сите планови за инспекција би можеле да се споредуваат.  Исто така проектот го поддржа разменувањето на сегашните планови, искуства и приоритети. 
Европската комисија исто така истапи со цел да го оцени ефективното спроведување на РПО и го објави работниот документ на Комисијата SWD (2013)268 на 11.7.2013 (Оцена на влијанието_придружен документ за законодавниот предлог и дополнителни незаконодавни мерки за зајакнување на инспекциите и извршување на Регулативата (EК) Бр. 1013/2006 на Европскиот парламент и Советот од 14 јуни 2006 за пренесување на отпад), со предлог за мерки за зајакнување на инспекциите.  По препораките за политики кои беа дадени во заклучокот на работниот документ, беше објавено дополнувањето на РПО со Регулативата (EУ) Бр. 660/2014. 
Видете го Анекс 1, каде се дадени врските до документите со упатства и до проектите кои се споменуваат. 
3. Состојбата во Македонија во однос на еколошката контрола на прекуграничното пренесување на отпадот 
3.1. Правна и законодавна рамка во Република Македонија 
Република Македонија е членка на Базелската конвенција од 1997 година. Министерството за животна средина и просторно планирање учествува во програми за обука, како и размена на информации и искуства преку регионалниот центар на Базелската конвенција во Братислава 
.
РПО се уште не е транспонирана во националното законодавство; сепак увозот, извозот и пренесувањето на отпад преку територијата на Република Македонија се регулирани со Законот за управување со отпадот (чл. 102-107); чл. 103 наведува дека извозот, увозот и пренесувањето на опасен отпад може да се изврши само согласно Базелската конвенција.  МЖСПП подготви подзаконски акти за целосно да се транспонира РПО, но до сега, текстот се уште не е финализиран. 
Во моментов назначени се надлежни органи одговорни за извршување на задолженијата кои произлегуваат од Базелската конвенција согласно членовите 2(18)-(21) 33, 37 и 53-55 од РПО.  Надлежен орган за испраќање, дестинација и транзит е Секторот за отпад во Управата за животната средина во МЖСПП, а Министерството за транспорт и врски е назначен надлежен орган за пренос на отпадот во земјата.  До овој момент, во Република Македонија нема објекти за обнова на отпадот согласно Базелската конвенција. 
За надзор и контрола на пратките со отпад, донесен е Правилник за формата и содржината на обрасците за прекугранично пренесување на опасен отпад (Службен весник на РМ бр.  37/03).
Во сегашната состојба, според член 106 од Законот за управување со отпадот, извозот, увозот и пренесувањето на отпадот ќе се врши со дозвола која ја издава МЖСПП.  Дозволите важат 12 месеци и согласно дозволата, операторот мора да подготви годишен извештај за својата работа.  
Таканаречената „Зелена листа“ (Анекс III од РПО) сè уште не постои, поради тоа нема отпад за кој мора да се достават општи информации како што се бара во член 18 од РПО.  За пренесување на отпадот, се следи член  35 од Регулативата 1013/2006 и поради тоа се издаваат потребните согласности. 
Подготвена е нова верзија на Правилникот и се предвидува таа да стапи на сила на крајот на 2016 година, штом ќе се изврши и соодветно дополнување и измена на Законот за управување со отпадот.  Изменетиот правилник е подготвен согласно член 106 став (5) и (6) од Законот за управување со отпадот, и целосно е усогласен со РПО. 
Сè уште нема воспоставен официјален систем за мониторинг, но согласно Законот за управување со отпадот треба да има. МЖСПП ќе ја пропише методологијата за мониторинг.  Од друга страна, ДИЖС проверува дали дозволите за увоз, извоз и транзит на отпад се во ред и дали увозот, извозот и транзитот на отпад се прават согласно условите наведени во дозволата; ДИЖС има надлежност на територијата на државата, додека на границите Царинската управа е одговорна за проверка на пратките со отпад.  
До сега, се очекуваше царината да биде главниот орган кој ги контролира документите за пренос на отпадот, бидејќи имаат доволно вработени и опрема за да ги вршат тие задолженија.  Инспекторите на ДИЖС се очекува да го контролираат отпадот пред камионите да заминат од компанијата во Република Македонија. 
Согласно член 107 од Законот за управување со отпадот, МЖСПП може да ја повлече дозволата доколку има прекршување на условите во дозволата за увоз, извоз и транзит.  
Воспоставувањето на ефективен систем за мониторинг, како инспекции и проверки на лице место на пратките со отпад беше предвиден заклучно со 31/12/2015, но тоа сепак е нешто што сè уште не постигнато од страна на МЖСПП. 
3.2. Релевантни проекти за прекугранично пренесување на отпад кои се спроведени на Балканот. 
Покрај упатството споменато во §2.2, треба да се споменат дополнителните документи кои се изработени во рамките на европските проекти кои неодамна беа промовирани на Балканот. 
Твининг проект BG/07/IB/EN/02 „Зајакнување на административните капацитети со цел да се обезбеди ефикасно спроведување на законодавството за управување со отпад на ЕУ“ - Бугарија (2009-2010)
Целта на проектот беше да се зајакнат и подобрат постоечките административни капацитети за спроведување на законодавството за управување со отпадот (особено РПО) од страна на надлежните органи во тесна соработка со Агенцијата за царина, Граничната полиција итн. 
Проектот исто така беше алатка за зајакнување на координацијата помеѓу различните органи за спроведување на управувањето со отпадот во Бугарија и во ЕУ. 
Еден од очекуваните резултати кои требаше да се постигнат при спроведувањето на проектот беше да се осигури задолжителна примена на РПО во Бугарија преку обука на сите одговорни во Министерството, Извршната агенција за животната средина, Царината, Полицијата и Граничната полиција.  Со цел да се постигне оваа цел, беа предвидени следните заеднички инспекции при пренесување на отпад:
· Инспекции на патишта.
· Инспекции на пристаништа.
· Инспекции на железнички сообраќај.
· Инспекции на границата.
· Инспекции во компании / во објекти.
· Инспекции на депонии. 
Еден релевантен производ од проектот е Прирачникот за контрола на отпадот  (2010). Тој се фокусира на откривање, спречување и контрола на незаконските пратки со отпад, кои мора да се сметаат за еден од приоритетите кога се спроведува РПО. 
Прирачникот е поделен во два дела: Дел I се фокусира на проверките на прекуграничното пренесување на отпадот; Дел II е за проверките на компаниите и објектите/депониите. Анексите содржат дополнителни корисни линкови и копии од важни документи кои треба да се проверат за време на инспекцијата.  
Информации за проектот може да се најдат на следната интернет страница: http://www.moew.government.bg/?show=top&cid=479 .
Твининг проект „Зајакнување на капацитетите за контрола на прекугранично пренесување на отпадот“ - Хрватска (2012-2014)
Проектот се фокусираше на изработка на процедури за координирано спроведување на Регулативата во врска со прекуграничното движење на отпадот.  Како дополнителни материјали беа изработени следните главни документи:
· Прирачник за координирано спроведување на РПО и на поврзаните одредби во Законот за отпад и во другите подзаконски акти. 
· Каталог за отпад и информативни алатки.
Прирачникот за координирано спроведување на регулативите за пренесување на отпад содржи поглавје за инспекции при прекугранично пренесување на отпад (Поглавје 5) и едно поглавје кое се однесува исклучиво на вршењето инспекциски надзор (Поглавје 6).
Понатаму, една од главните точки на кои се фокусираше проектот е градење на капацитетите на инспекторите за животната средина и на другите засегнати страни за координирано спроведување на Регулативата во врска со прекуграничното пренесување на отпадот.  Во врска со оваа тема, беше изработена и предлог програма за обука за сите инспектори за животната средина и за главните засегнати страни со цел да се подобри спроведувањето на регулативите за прекугранично пренесување на отпадот. 
Исто така беа елаборирани и препораки за подобрување на соработката со Интерпол и Еуропол во однос на прекугранично пренесување на отпадот. 
Информации за проектот може да се најдат на следната интернет страница: http://www.projekttfs.hr/ms/transport_waste/welcome_en/tfs_objectives/tfs_results/
ECRAN (Регионалната мрежа за животна средина и клима)
ECRAN, која е финансирана од ЕУ и управувана од страна на Комисијата, им помага на земјите кориснички да разменуваат информации и искуства поврзани со подготовката за прием во ЕУ; таа ја зајакнува регионалната соработка помеѓу државите кандидати и можните кандидати во областа на животната средина и климатските промени и им помага да постигнат напредок во транспонирањето и спроведувањето на законодавството на ЕУ за клима и за животната средина.  
Работната група за „Спроведување и исполнување на барањата на законите (ECENA)“, спроведува обука (Активност 1.2.5) за прекугранично пренесување на отпад, со генерална цел да се подобри знаењето за РПО и подобрување на надзорот над почитувањето на законите и извршување на механизмите, како и подобрување на знаењето за вршење на инспекции. 
4. Препораки за следни чекори  
4.1. Употреба на „Контрола на отпадот“, „Упатството на IMPEL за инспекција при пренесување на отпад“. 
„Контрола на отпадот“ е упатство објавено од IMPEL во 2010 година со многу корисни информации кои треба да се земат предвид при вршење на инспекциски надзор при пренесување на отпад.  Тој содржи многу практични и визуелни информации за инспекторите, како на пример критериуми како да се класификува отпадот и да се одлучи дали е или не е опасен, и како да се најде соодветната процедура за конкретното пренесување на отпад, табела со можни прекршоци согласно РПО итн.  
Овој Твининг проект ја преведе алатката за контрола на отпадот на IMPEL на македонски и во следните неколку месеци ќе се отпечатат примероци кои ќе се дистрибуираат до релевантните органи.  Силно се препорачува оваа алатка добро да се распредели до сите и да се организира обука за нејзината употреба. 
„Упатство чекор по чекор за инспекциски надзор на пренесување на отпад“  (DTRT-TFS), претставува извештај на IMPEL (Мрежа на ЕУ за спроведување на законодавството за животната средина) од декември 2012 година чија цел е да им помогне на практичарите при спроведување на „Препораката 2001/331/EC која ги обезбедува минималните критериуми за инспекциски надзор во животната средина во државите-членки“ (RMCEI) и на РПО за поставување на правилата при извршување и спроведување на инспекциски надзор, особено при планирање однапред на инспекциските активности. 
Тоа содржи практични информации за тоа како однапред да се планираат инспекциите и тоа преку: 
· идентификување на опсегот,  
· поставување приоритети врз основа на оцена на ризикот и рангирање 
· дефинирање на целите, таргетите и стратегиите 
· планирање на инспекции, содржина, распоред, прашања кои треба да се земат предвид, прегледување
· упатства, обуки и опрема  
· извршување и известување 
· мониторинг на перформансите (успешноста). 
Се препорачува овој извештај да се користи како референтен материјал кога се планираат инспекции на прекугранично пренесување на отпадот.
4.2. Препораки поврзани со спроведувањето на инспекциски надзор согласно РПО
Надлежностите на ДИЖС во однос на инспекцискиот надзор на управувањето со отпад се дадени во Законот за управување со отпадот; поради тоа ДИЖС може да игра клучна улога во областа на инспекцискиот надзор при прекугранично пренесување на отпадот.  
Вообичаено, главната улога на Царинската управа е да ги провери документите и пратките на границата за излез од државата.  За разлика од ова главната улога на ДИЖС е инспекциски надзор на територијата на земјата (документација и постапки за прекугранично пренесување на отпадот, инспекцискиот надзор, проверки на лице место во компании, кај брокери, дилери, пратки со отпад), или на границата во соработка со Царинската управа како нивна техничка поддршка.  
Од основна важност е ДИЖС да може да почне да ги планира своите активности со цел да се зголеми ефективноста на контролата. 
Да се постигне таа цел, треба да се земат предвид три главни аспекти: 
1. Соодветно планирање
2. Комуникација и соработка со другите инспекциски органи (размена на информации, поделба на задолженијата)
3. Обука за Регулативата за пренесување на отпадот и соодветната документација 
Кратки сугестии како да се работи на гореспоменатите теми се дадени во продолжение.
4.2.1. Соодветно планирање
И покрај РПО, незаконското пренесување на отпадот сè уште претставува значителен проблем.  
Потребно е адекватно планирање на инспекцискиот надзор на пренесувањето на отпадот со цел да се утврди потребниот капацитет за инспекциски надзор и за ефективно спречување на незаконските пратки. 
Согласно новите одредби предвидени во член 50 од РПО (откако е дополнета со Регулативата (ЕУ)660/2014), плановите за инспекциски надзор треба да се засноваат на процена на ризикот за специфичните видови отпад и извори на нелегалните пратки и земајќи го тоа предвид, доколку има и каде е соодветно, да се засноваат и на информации како на пример податоци за истраги кои ги спроведуваат полицијата и царината и на анализа на криминалните активности. 
Планот за инспекциски надзор треба да ги содржи следните елементи, како што е наведено во §2.1: 
(a) цели и приоритети на инспекцискиот надзор, како и опис на начинот со кој се идентификувани тие приоритети; 
(б) географско подрачје кое е опфатено со планот за инспекциски надзор; 
(в) информации за планираните инспекции, како и за физичките проверки;
(г) задолженија доделени на секој орган кој е вклучен во инспекцискиот надзор; 
(д) поставеност на соработката помеѓу органите кои учествуваат во инспекцискиот надзор; 
(ѓ) информации за обуката на инспекторите во врска со прашања кои се поврзани со инспекцискиот надзор; и  
(е) информации за човечките, финансиските и другите ресурси кои се потребни за спроведување на планот за инспекција 
Првиот план за инспекција треба да го донесат државите-членки на ЕУ на 1ви јануари, 2017 година. Поради тоа, се предлага процесот на усогласување на Република Македонија со ЕУ во тековната година, или најдоцна до 2017 година, да се искористи за да се постават основните столбови на планот кој ќе се доработи следната година. 
Во Упатството на IMPEL-TFS „Правење на вистинските нешта при инспекциски надзор на пренесување на отпадот“ кое е споменато во дел 4.1, опишани се чекорите за подготовка на планот за инспекција: дефинирање на опсегот на инспекцискиот надзор опфатен со планот, доделување приоритети на тие инспекции, одлучување кои таргети треба да се постигнат и имајќи ги предвид достапните ресурси, како и кога инспекциите треба да се спроведат за да се постигнат тие резултати. 
4.2.1.1. Општи препораки за планирање на инспекцискиот надзор 
За соодветно да се дефинира активноста што ќе се врши, првиот чекор кој ДИЖС мора да го преземе е да го идентификува делокругот на своите активности, врз основа на следните релевантни фактори:  
· Статутарни задолженија и надлежности кои ги дава Законот за управување со отпадот и Правилникот за формата и содржината на обрасците за прекугранично пренесување на опасен отпад (Службен весник на РМ бр.  37/03).
· Ресурси достапни на инспекцискиот орган (финансии, вработени, опрема). 
· Резултат за животната средина која треба да се постигне.  
· Политики на Владата и приоритети кои мора да се почитуваат.  
· Географско подрачје на надлежностите и негови карактеристики (граници со ЕУ, рути за транзит итн.).  
Бидејќи недоволниот персонал е проблем што мора да се земе предвид, ДИЖС мора да ги фокусира своите активности врз приоритетите кои се утврдуваат со анализа на ризикот.  Оваа анализа мора да ги земе предвид генералните критериуми како што се:
· Количеството отпад кој се извезува - увезува - создава. 
· Класификација и опасни карактеристики на отпадот. 
· Профитабилноста на незаконската трговија.  
· Ризик на земјата на потекло / дестинацијата на отпадот. 
На пример, фокус може да се стави на специфичните видови отпад или на оние видови отпад кои се на зелената листа, која ќе важи штом Правилникот ќе стапи на сила.  
Бидејќи инспекторатот нема да биде единствениот орган кој ќе биде вклучен во инспекцискиот надзор согласно РПО, потребно е кога ќе се дефинира стратегијата ова да се земе предвид, дека инспекцискиот надзор при пренесување на отпадот, може да се врши на следните места: 
(a) на местото на потекло, да го врши производителот, имателот или известувачот.  
(б) на местото на дестинација, вклучувајќи привремено и трајно обновување или отстранување, извршено со примателот или со депонијата. 
(в) на границите на Унијата; и/или  
(г) за време на пренесување во Унијата. 
Поради тоа, стратегијата за инспекциски надзор мора да утврдува каде ќе се одвиваат активностите. 
Бидејќи животниот циклус на отпадот може да се опише како синџир на отпадот, соработката на ДИЖС со другите инспекциски органи треба да гарантира генерален надзор и контрола над целиот синџир на отпадот.  Овој концепт е илустриран на следната слика: 

Синџирот на извршување се заснова на анализа на синџирот на отпадот, оцена на заканите, претходно избрани видови отпад, компании, локации и/или локалитети пред извршувањето на самиот инспекциски надзор. 
Инспекцискиот надзор може да се подели на три типа: 
· Инспекции на пренос: инспекциски надзор за време на пренесување на отпадот по пат, железница или воздух (во овој случај ДИЖС нема овластувања да ги запира камионите). 
· Инспекции на компании: инспекциски надзор на компании и локации каде отпадот физички се произведува, чува, обновува и/или отстранува. 
· Други инспекции: инспекциски надзор на документи од компании каде со отпадот единствено се тргува, се документира или административно се регистрира. 
Покрај тоа, исто така мора да се наведат кои начини се избрани за да се провери исполнувањето на законските барања: 
· Административни проверки (дали сите релевантни документи се комплетни и точни?). 
· Физички проверки (дали содржината на контејнерот одговара на документите?).
Инспекциите на пратки ќе вклучуваат проверка на документи, потврда на идентитет (докази дека субјектот или објектот не е отпад) и каде е соодветно, физичка проверка на отпадот.  Главниот елемент е можноста органите кои се вклучени во инспекцискиот надзор да бараат докази. 
Поради ова, следниот чекор е да се соберат информации за исполнувањето на законските барања на целната група, што е корисно и овозможува да се работи на следните предизвици за органите кои се вклучени во инспекцискиот надзор: 
· Идентификација: отпад - не е отпад, „проблематични“ видови отпад. 
· Дали пратката отпад ги исполнува законските барања (кога пратката се смета дека е незаконска?). 
· Приспособување на административните процедури (документација итн.). 
Штом ќе се дефинира стратегијата (инспекции во постројката каде што се создава отпадот, на границата итн.).  и задолжителни документи кои мора да се проверат и соберат, процедури за редовни инспекции ќе мора да се подготват за да се промовира усогласеност на однесувањето на инспекторите. 
На крајот на инспекцискиот надзор, инспекторите ќе подготват јасен, целосен извештај и ќе го достават до сите надлежни органи (МЖСПП, Царина); треба да се чува во база на податоци и да можат да го користат повеќе институции со цел да се анализираат трендовите на исполнување на законските барања. 
4.2.1.2. Надворешни услови кои можат да влијаат врз квалитетот и ефективноста на планот за инспекција  
· Потребно е да се воспостави внатрешен систем за третирање на отпадот со што ќе се интегрираат локалните власти во спроведувањето и планирањето на инспекцијата.  
· Потребна е интегрирана електронска база на податоци која ќе ја пополнуваат операторите со цел ефикасна контрола на внатрешниот пренос. 
· Подобрување на контролите и условите на постројките за третирање на отпадот. 
4.2.2. Комуникација и соработка со другите инспекциски органи 
На национално ниво, сите инволвирани страни / лица треба да соработуваат со цел да се обезбеди ефективно и ефикасно спроведување на законот во однос на прекуграничното пренесување на отпадот.  Неколку органи може да се вклучат во контрола на прекуграничното пренесување на отпадот (МЖСПП, Царина, ДИЖС, Полицијата и сл.). 
Конкретните активности на ДИЖС во инспекциите кои се спроведуваат согласно РПО може да зависат од генералната инспекциска структура која ќе ги содржи сите инспекциски органи; задачата е да се координираат, комбинираат, инкорпорираат контролни активности согласно надлежностите на секоја од нив со цел да се подобри ефективноста на контролата на прекуграничното пренесување на отпадот. 
Воспоставувањето на  соработка помеѓу ДИЖС, Царината и евентуално други инспекциски органи (споделување на одговорностите, заеднички тимови и инспекциски надзори, комуникации, споделување на најдобрите практики, студии на различни случаи итн.) е многу важно за ефективно да се спречи незаконското пренесување на отпадот.  
Внатрешната соработка може да се формализира  со Меморандум за разбирање. Меморандумот ќе ги постави работните релации и практики и треба да вклучува посветеност кон стратешките начела (на пример заедничко планирање) и оперативна интеракција (на пр. заеднички инспекции). 
Согласно содржината на „Упатството за царински контроли при прекугранично пренесување на отпад (2015/C 157/01), соработката помеѓу Царината и националните надлежни органи (ова може да се смета дека важи и за соработката со ДИЖС) “треба да се заснова на договор кој ќе ги опфаќа сите потребни аспекти за заедничка акција со цел процесите на идентификување на можните незаконски пратки да се вршат на соодветен начин “. 
За оваа цел, во Меморандумот мора јасно да се идентификуваат следните нешта : 
· Целите на секоја институција во врска со контролите на пратките со отпад; споделување на одговорностите (кој?). 
· Соодветно време и место на интервенцијата од страна на засегнатите органи (кога и каде?).
· Објаснување за изборот на конкретниот пристап (зошто?). 
· Која методологија ќе се користи (како?).
· Обуки на одговорните службеници, како и заеднички обуки.
Еден од најрелевантните проблеми кои мора да се решат е недостигот на достапни информации и нивно чување во информативниот систем. Поради ова, силно се препорачува Меморандумот да го содржи следното:
· Методи за размена на информации и разузнавачки податоци помеѓу ДИЖС, Царината и другите инспекциски органи, за идно таргетирање кое ќе се заснова на процена на ризикот и инспекциски активности. 
· Дефинирање на заеднички информатички алатки за чување на информациите за пратките со отпад (дозвола, количества, извештаи, нотификации итн.). 
· Одржување редовни состаноци на стратешко, управувачко и оперативно ниво. 
· Рана комуникација во однос на идните законодавни предлози кои може да влијаат врз инспекциите.  
Меморандумот исто така треба да ја утврдува процедурата за усвојување на процесот на планирање и за заеднички истраги и инспекции. 
Целите и таргетите за следната година може да се дефинираат за време на редовните состаноци кои ќе се одржуваат помеѓу органите кои ќе го потпишат Меморандумот, а ќе се водат и дискусии во однос на проблематичните видови отпад, резултатите од инспекциите, новите закони, упатствата за новите регулативи итн.  
4.2.3. Обука за Регулативата за пренесување на отпадот и соодветната документација 
ДИЖС ќе се погрижи нивните вработени да добијат обука, и тоа врз основа на оценката на потребите за обука, со цел да овозможат квалитетна контрола на пренесувањето на отпадот, и преку воведување програми за обука да се подобрат компетенциите на новите и на сегашните вработени. 
Обуката треба да ги опфаќа следните прашања: 
· Правна обука за законодавството поврзано со РПО и други законодавни акти кои влијаат на прекуграничните активности.  
· Разбирање на начинот на кој се создава отпадот, неговото пренесување и влијанијата врз животната средина.  
· Документацијата која е потреба за пренесување на отпадот и други царински декларации.  
· Информативни системи за следење на создавањето и пренесувањето на отпадот. 
· Административни процедури за вршење инспекција.  
· Процес на отворање, проверка и оценување на пратките со отпад.  
· Постапки за земање примероци, пренос и нивна обработка.  
· Составување извештаи за инспекцискиот надзор.  
· Процедури за собирање докази кои се потребни за кривично гонење итн.  
· Вештини за управување со податоци (чување и пребарување на податоци). 
Покрај ова, корисно ќе биде да се разменат програми и заеднички активности со IMPEL за прекугранично пренесување на отпадот.  Треба да се обезбеди специфична обука согласно типот на инспекцискиот надзор кој треба да се изврши: инспекциски надзор на компанија, на граница, при пренесување итн. 
Некои од најважните аспекти, кои треба да бидат позастапени во обуката се поврзани со вештини за препознавање на нус-продуктите и престанок на статусот на отпад во ЕУ. 
4.3. Можности за спроведување на проект финансиран од ЕУ за РПО
Сложеноста на соодветното спроведување на инспекциските должности кои произлегуваат од РПО оправдува спроведување на проект за соработка финансиран од ЕУ, како на пример Твининг проектите во Бугарија и Хрватска, кои беа претставени во дел 3.2. Проектот за РПО кој би се имплементирал би се фокусирал на неспроведените аспекти од РТО, а меѓу другото и на: 
1) Инструкции за планирање на инспекциите согласно Регулативата, која е дополнета со Регулативата 660/2014; дефинирање на критериумите за користење на базата на податоци за критериумите за ризик (IRAM) за оцена на ризикот на прекугранично пренесување на отпадот. Дефинирање на повеќегодишен план за инспекција. 
2) Поставување на база на податоци за пренесување на отпадот (објекти, нотификации, дозволи, прекршоци итн.) која ќе ја користат различните органи кои учествуваат во инспекциите.  
3) Формирање на база на податоци за извршените инспекции при прекугранично пренесување на отпадот (спроведување).
4) Подготовка на формален Меморандум за разбирање меѓу различните надлежни органи за инспекциски надзор. 
5) Оперативен Прирачник кој ќе содржи процедури за подготовка/извршување/известување на инспекцискиот надзор при прекугранично пренесување на отпадот во различни контексти: потекло на отпадот, граница, пренесување итн. 
6) Дефинирање на програма за обука на инспекторите, како и вршење на заеднички инспекции со експерти од ЕУ. 
Анекс 1: Упатства и линкови 
ЗАКОНОДАВСТВО 
Регулатива (ЕК) Бр. 1013/2006 
http://eur-lex.europa.eu/legal-content/EN/TXT/?qid=1454069470717&uri=CELEX:02006R1013-20150601
Регулатива (ЕК) Бр. 660/2014 
http://eur-lex.europa.eu/legal-content/EN/TXT/?uri=uriserv%3AOJ.L_.2014.189.01.0135.01.ENG
Работен документ на Комисијата SWD (2013)268 од 11.7.2013 (Оцена на влијанието_придружен документ за законодавниот предлог и дополнителни незаконодавни мерки за зајакнување на инспекциите и извршување на Регулативата (EК) No 1013/2006): http://eur-lex.europa.eu/legal-content/EN/TXT/?uri=CELEX%3A52013SC0268 
УПАТСТВА (Кои не се од IMPEL)
Упатство на ЕУ (2015/C 157/01) за царински контроли при прекугранично пренесување на отпадот 
http://eur-lex.europa.eu/legal-content/EN/TXT/?uri=OJ:C:2015:157:FULL 
Прирачник за координирано спроведување на регулативите во однос на пренесување на отпадот 
http://www.projekttfs.hr/fileadmin/site/transport_waste/pdf/ENG_Manual.pdf
Прирачник за контрола на отпадот
http://www.moew.government.bg/files/file/Waste/Transgranichen_prevoz/EN/manual_waste_control.pdf
Извештај за работилница Активност 1.2.5 градење на капацитети за постигнување усогласеност со законодавството за прекугранично пренесување на отпадот (2-ра работилница со повеќе земји) 
http://www.ecranetwork.org/Files/2nd_TFS_training_report_activity_ECENA_Albania_May_2015.pdf
Твининг проект Хрватска: Зајакнување на капацитетите за контрола на прекугранично пренесување на отпадот
http://www.projekttfs.hr/ms/transport_waste/welcome_en/ 
IEEP и други: Студија за барањата за инспекција при пренесување на отпадот 
http://ec.europa.eu/environment/waste/shipments/pdf/report_august09.pdf
УПАТСТВА (од IMPEL)
Главното Упатство е  Да се направат вистинските нешта при инспекции при пренесување на отпад (DTRT-TFS), Упатство чекор по чекор за инспекции при пренесување на отпадот: 
http://www.impel.eu/wp-content/uploads/2015/12/FR-2012-14-DTRT-TFS-Step-by-Step-Guidance-Book.pdf
Други упатства од IMPEL кои се корисни при прекугранично пренесување на отпадот се:
1. Извештаи на IMPEL за спроведување на активностите I и II
2. Прирачник на IMPEL за управување со назаконско пренесување на отпадот од 2008 (за враќање на пратките)
3. Упатство чекор по чекор на IMPEL „Правење на вистинските нешта“ при инспекции од 2008 (со фокус на инсталации) 
4. Извештај на IMPEL за оцена на ризикот при планирање на инспекцискиот надзор - Лесни алатки 2010
5. Извештаи на IMPEL за проектот за пристаништа I и II
6. Извештаи на IMPEL за проектот за верификација I и II
7. Контрола на отпадот на IMPEL 
ОРГАНИЗАЦИИ 
ЕВРОПСКА КОМИСИЈА
http://ec.europa.eu/environment/waste/shipments/
Група на IMPEL за прекугранично пренесување на отпадот (TFS)
http://www.impel.eu/topics/waste-and-tfs/
Регионалната мрежа за животна средина и клима (ECRAN) 
http://www.ecranetwork.org/
Регионален центар за Базелската конвенција во Братислава (BCRC)
http://www.sazp.sk/bcrc/
�  Неодамна (9-10 декември 2015 година) Регионалниот центар за Базелската конвенција организираше „Работилница за обука за повеќе земји во врска со прекуграничното пренесување на опасниот отпад“.  Презентациите можат да се најдат на следната врска: � HYPERLINK mailto:inspection.cs@gmail.com�http://www.sazp.sk/bcrc/script/detaily/workshop-11-2015.php�









   

Страница 22

